
S C R I P T A

Numéro Scripta :  4887

Auteur(s) : Renaud Tanquers [chevalier]

Bénéficiaire(s) : Pont-de-l’Arche, Notre-Dame de Bonport (abbaye)

Genre d'acte : charte

Authenticité : non suspect

Datation : 1256, octobre

Action juridique : confirmation

Langue du texte :  latin

Analyse
Renaud Tanquers, chevalier, confirme la donation faite aux religieux de Bonport de 30 sous de rente.

Tableau de la tradition

Éditions principales

a.   Andrieux  Jules, Cartulaire de l’abbaye royale de Notre-Dame de Bon-Port de l’ordre de Cîteaux au diocèse
d’Évreux, Évreux, Hérissey, 1862, n° CCXII, p. 214-215.

Texte établi d’après a

Noverint universi, ad quos presentes littere pervenerint, quod ego Reginaldus dictus Tanquers, miles, confirmavi,
concessi et laudabiliter commendavi Deo et ecclesie Beate Marie de Bono Portu et monachis Domino ibidem
servientibus, tringinta solidos annui redditus, monete currentis in Normannia, quos jure hereditario in meo feodo
possident de donatione Johannis dicti Durant, de Ponte Arche, in puram et perpetuam elemosinam, pro salute anime
sue et antecessorum suorum ; sitos videlicet super masagium et gardinum Radulfi dicti Moisson, de parrochia
Sancti Martini juxta Beccum Thome ; viginti solidos annuatim percipiendos, ad festum Beati Michaelis, et alios
decem solidos ad predictum festum, super gardinum Acelini dicti Moisson ; tenendos et jure hereditario in posterum
possidendos dictos XXX solidos, annui redditus, dictis monachis et eorum successoribus, libere, quiete et pacifice,
absque ulla mei vel heredum meorum de cetero contradictione vel impedimento, salvo tamen jure meo capitali.
Volo autem, concedo et confirmo eisdem monachis et eorum successoribus ut super predictis masagio et gardino
suam plenarie exerceant justiciam, tam pro redditu quam emenda, si ad predictum festum eisdem de predicto
redditu non fuerit sattisfactum. Si vero ita accideret quod mei heredes contra istam concessionem et confirmationem
aliqua occasione vellent aliquid attemptare, volo et obligo dictos meos heredes ut dictis monachis vel eorum
successoribus de debito centum solidorum turonensium persolvere teneantur. Et ut hoc ratum et stabile dictis
monachis in perpetuum permaneat, presentes meas litteras eisdem tradidi sigilli mei munimine roboratas.
Actum anno Domini Mº CCº Lº sexto, mense octobris.


